
ᐊᔪᙱᓐᓂᖃᕐᓂᕐᒧᑦ ᐱᕙᓪᓕᐊᓂᕐᒥᒃ ᐊᑐᐊᒐᖅ

ᐊᑐᐊᒐᑎᒍᑦ ᐱᓂᐊᕐᓂᖃᖅᑐᒍᑦ ᐃᒪᓐᓇ:
• ᐊᑐᓕᖅᑎᑦᑎᓗᓂ ᐋᖅᑭᐅᒪᔪᓂᒃ ᑎᑎᕋᖅᓯᒪᔪᑦ ᓄᓇᕐᔪᐊᕐᒥᑦ ᐱᔭᒃᓴᖏᓐᓂᑦ, ᒪᓕᒐᕐᓄᑦ, 

ᓇᓗᓇᐃᒃᑯᑕᕐᓄᑦ ᐊᒻᒪᓗ ᑐᕌᖓᔪᓄᑦ ᐊᒡᓃᑯᒃᑯᑦ ᐊᑎᓕᐅᖅᓯᒪᑉᓗᓂᒋᑦ ᑐᒃᓯᕋᐅᑎᑉᑎᖕᓄᑦ 
ᐃᓚᓕᐅᑎᓯᒪᔭᑉᑎᖕᓄᑦ ᐅᓗᕆᐊᓇᖅᑐᖃᕐᓂᕐᒧᑦ ᐊᐅᓚᑦᑎᓂᕐᒥᒃ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ 
ᐋᖅᑭᐅᒪᔪᒥᑦ;

• ᕿᒥᕐᕈᓗᓂ, ᐊᐅᓚᑦᑎᓗᓂ, ᐱᑕᖃᕈᖕᓃᖅᑎᑦᑎᓗᓂ ᐅᕝᕙᓘᓐᓃᑦ ᒥᑭᓛᒃᑰᖅᑎᓪᓗᒋᑦ 
ᐅᓗᕆᐊᓇᖅᑐᖃᕐᓂᐅᔪᑦ ᖃᓄᐃᓕᐅᕐᓂᓗᒃᑖᑉᑎᖕᓂᑦ;

• ᓴᖅᑭᔮᖅᑎᓪᓗᒍ ᓯᕗᓕᐅᖅᑎᐅᓂᖅ, ᓇᖕᒥᓂᖅ ᐱᓂᐊᕐᓂᕆᔭᖓ ᐊᒻᒪᓗ ᐱᔭᒃᓴᐅᑎᖃᕐᓂᐅᔪᖅ ᐊᑐᐊᒐᕐᒧᑦ 
ᐱᓕᕆᔨᓗᒃᑖᓂᑦ ᐊᒻᒪᓗ ᑳᓐᑐᕌᒃᖃᖅᑐᓗᒃᑖᓂᑦ;

• ᖃᐅᔨᓴᕐᓗᒋᑦ ᐊᒃᑐᖅᓯᓂᐅᔪᖕᓇᖅᑐᑦ ᐊᒻᒪᓗ ᐅᓗᕆᐊᓇᕐᓃᑦ ᐱᔾᔪᑎᖃᖅᑐᑦ ᖃᓄᐃᓕᐅᕐᓂᕆᔭᑉᑎᖕᓄᑦ 
ᐊᐅᓛᕐᓂᓗᒃᑖᓂᑦ ᐱᓕᕆᐊᑉᑎᖕᓂᑦ ᐅᕝᕙᓘᓐᓃᑦ ᐊᐅᓛᖅᑎᑦᑎᓂᕐᓂᑦ, ᐃᓚᐅᑉᓗᑎᒃ ᐊᒃᑐᖅᓯᓂᐅᔪᑦ 
ᓂᐅᕕᖃᑦᑕᕐᓂᕐᒧᑦ ᐱᑖᕐᓂᒧᓪᓘᓐᓃᑦ ᐃᓱᒪᓕᐅᕆᓂᕐᓄᑦ ᐊᑐᖅᖢᒋᑦ ᐊᔪᙱᓐᓂᖃᕐᓂᕐᒧᑦ ᐱᒻᒪᕆᐅᒋᔭᕗᑦ;

• ᑲᒪᒋᓗᒋᑦ ᓈᒻᒪᒃᑐᓂᒃ ᐱᖁᑏᑦ ᐃᓕᔭᐅᓂᖏᓐᓄᑦ ᐊᑐᓕᖅᑎᓐᓂᐊᕐᓗᒋᑦ ᐊᒻᒪᓗ ᐊᐅᓚᓐᓂᐊᕐᓗᒋᑦ 
ᐱᓂᐊᕐᓂᐅᔪᑦ;

• ᐋᖅᑭᒃᓱᕐᓗᒋᑦ ᐊᒻᒪᓗ ᐊᐅᓛᖅᑎᓪᓗᒋᑦ ᐱᖁᑎᕗᑦ ᐊᑑᑎᖃᖅᑐᒃᑯᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᑲᑉᐳᔾᔭᓅᖅᑐᑦ ᑕᐃᒪᐅᓂᖏᓐᓄᑦ ᒥᑭᓛᒃᑰᖅᑎᓐᓂᐊᕐᓗᒋᑦ ᐊᒻᒪᓗ ᐊᖏᓗᐊᖏᒋᐊᖅᑎᓪᓗᒋᑦ 
ᐃᓕᑕᕆᔭᐅᔪᑦ ᐅᓗᕆᐊᓇᕐᓂᐅᔪᑦ;

• ᐆᒃᑐᕋᐃᖏᕐᓇᖃᑦᑕᕐᓗᓂ ᐊᒻᒪᓗ ᓇᓗᓇᐃᕐᓗᒋᑦ ᖃᓄᐃᓕᐅᕐᓂᕗᑦ;
• ᐱᐅᓯᒋᐊᖅᓯᓂᖃᐃᓐᓇᕐᓗᓂ ᐋᖅᑭᒃᓯᖃᑦᑕᕐᓗᓂ ᑎᑭᐅᑎᔭᐅᔪᒪᔪᓂᒃ, ᐆᒃᑐᕋᕐᓗᒋᑦ ᖃᓄᐃᖓᓂᐅᔪᑦ 

ᑐᕌᒐᐅᔪᓄᑦ ᐊᒻᒪᓗ ᐃᓕᑕᕆᓗᒋᑦ ᐊᒻᒪᓗ ᖃᐅᔨᑎᓪᓗᒋᑦ ᐱᑦᑕᐅᔪᒥᒃ ᖃᓄᐃᓕᐅᕐᓂᕆᔭᐅᔪᑦ;
• ᒪᓕᒡᓗᒋᑦ ᐃᓗᐊᓂᑦ ᐊᑐᒐᐅᔪᑦ, ᓇᓗᓇᐃᒃᑯᑏᑦ ᐱᓕᕆᐊᖃᕐᓂᕐᒧᑦ ᖃᓄᐃᓕᐅᕆᐊᖃᕐᓂᐅᔪᑦ ᐊᒻᒪᓗ 

ᐱᑦᑕᐅᔪᒥᒃ ᐃᓕᖅᑯᓯᖃᕐᓂᖅ, ᒪᓕᒐᐅᔪᓄᑦ ᐊᒻᒪᓗ ᒪᓕᒐᕋᓛᓄᑦ ᐊᑐᓂ ᓄᓇᒋᔭᐅᔪᒥᑦ 
ᐊᐅᓛᖅᑎᑦᑎᓂᖃᕐᕕᒋᔭᑉᑎᖕᓂᑦ ᐊᓯᖏᓐᓂᓪᓗ ᐱᓕᕆᕝᕕᒡᔪᐊᕐᒥᑦ ᐊᑐᖅᑕᐅᖃᑦᑕᖅᑐᓄᑦ ᑲᒻᐸᓂᐅᑉ 
ᐱᕝᕕᒋᖃᑦᑕᖅᑕᖏᓐᓂᑦ;

• ᐃᑲᔪᖅᑐᕐᓗᒋᑦ ᐱᒻᒪᕆᐅᔪᑦ ᐃᓄᐃᑦ ᐱᔪᖕᓇᐅᑎᖏᑦ ᑐᑭᓕᐅᖅᑕᐅᓯᒪᓂᖓᓄᑦ ᓄᓇᕐᔪᐊᒥᑦ ᑲᑐᔾᔨᖃᑎᒌᑦ 
ᐅᖃᕐᓂᕋᐅᑎᖓᑦ ᐃᓄᐃᑦ ᐱᔪᖕᓇᐅᑎᖏᓐᓄᑦ ᐊᒻᒪᓗ ᐃᓱᒪᖅᓲᑕᐅᔪᑦ ᒪᓕᒐᐃᑦ ᒥᐊᓂᖅᓯᓂᕐᒧᑦ ᐊᒻᒪᓗ 
ᐃᓄᐃ ᐱᔪᖕᓇᐅᑎᖏᓐᓄᑦ;

• ᐊᑐᓕᖅᑎᓪᓗᒍ ᑐᐊᕕᓇᖅᑐᓕᕆᓂᖅ ᐊᒻᒪᓗ ᐊᒃᓱᕈᕐᓇᖅᑐᓄᑦ ᐅᐸᓗᐊᓂᕐᒧᑦ ᐸᕐᓇᐅᑏᑦ 
ᐱᓕᕆᐊᕆᓂᐊᕐᓗᒋᑦ ᐊᒃᑐᖅᓯᓂᐅᔪᖕᓇᖅᑐᑦ ᓂᕆᐅᒋᔭᐅᖏᑦᑐᓄᑦ; ᐊᒻᒪᓗ

• ᐱᕈᐃᓗᓂ ᐱᓕᕆᖃᑎᒌᖕᓂᐅᔪᒥᒃ ᐃᓚᒋᔭᐅᔪᖁᑎᑉᑎᖕᓄᑦ ᐊᒻᒪᓗ ᐱᔪᖕᓇᐅᑎᖃᖅᑐᓄᑦ ᑕᑎᖃᕐᓂᒃᑯᑦ 
ᐅᒃᑯᐃᖓᓂᖃᕐᓗᓂ ᐊᒻᒪᓗ ᑕᑯᒃᓴᐅᓂᖃᕐᓗᓂ ᑐᓴᐅᒪᖃᑦᑕᐅᑎᓕᓂᕐᒧᑦ ᐊᒻᒪᓗ ᐅᖃᐅᓯᕆᓗᒃᑖᕐᓗᒋᑦ 
ᐊᑭᓕᐅᑎᐅᔪᑦ ᓇᓃᓐᓂᐅᔪᓗᒃᑖᓄᑦ ᒐᕙᒪᐅᔪᓄᑦ.

ᐱᒻᒪᕆᐅᓂᖓᑕ ᐊᑐᐊᒐᑉᑕ, ᐱᓂᐊᕐᓂᖃᖅᑐᒍᑦ ᓴᖅᑭᑦᑎᓗᑕ 
ᐱᒻᒪᕆᐅᔪᒥᒃ ᐱᖃᖃᑕᐅᔪᖁᑎᑉᑎᖕᓄᑦ ᐊᐅᓪᓛᖅᑎᑦᑎᒻᒫᕐᓗᑕ 
ᐅᓗᕆᐊᓇᖅᑐᖃᙱᑦᑐᒃᑯᑦ, ᐃᓅᖃᑎᒌᖕᓂᒃᑯᑦ ᐊᒻᒪᓗ 
ᐊᕙᑎᓕᕆᓂᕐᒧᑦ ᐱᔭᒃᓴᐅᑎᖃᕐᓂᒃᑯᑦ, ᐃᑲᔪᐃᓂᖃᕐᓗᑕ 
ᐱᕈᖅᐸᓪᓕᐊᓂᖏᑦ ᐱᓕᕆᔨᑉᑕ, ᖃᑕᙳᑎᖏᑦ, ᓄᓇᓖᑦ ᐊᒻᒪᓗ 
ᐃᒃᐱᒍᓱᒡᕕᒋᓗᒋᑦ ᐃᓄᐃᑦ ᐱᔪᖕᓇᐅᑎᖏᑦ, ᐱᖅᑯᓯᖏᑦ, 
ᐊᑐᖃᑦᑕᖅᑕᖏᑦ ᐊᒻᒪᓗ ᐱᒻᒪᕆᐅᒋᔭᖏᑦ ᐊᒃᑐᖅᑕᐅᓯᒪᔪᑦ 
ᖃᓄᐃᓕᐅᕐᓂᕆᔭᑉᑎᖕᓄᑦ. ᑐᑭᖃᖅᑐᖅ ᓯᑕᒪᐅᔪᑦ ᐱᒻᒪᕆᐅᔪᑦ 
ᐱᔭᒃᓴᓄᑦ: ᐊᐅᓛᖅᑎᑦᑎᓂᖅ ᐅᓗᕆᐊᓇᖅᑐᖃᙱᑦᑐᒃᑯᑦ, 
ᐋᓐᓂᐊᖃᖅᑕᐃᓕᒪᓂᖅ ᖃᓄᐃᖏᑎᓪᓗᒍ ᐱᓕᕆᕝᕕᖕᒥᑦ, 
ᒥᐊᓂᕆᓗᒍ ᐊᕙᑎᕗᑦ, ᐊᒻᒪᓗ ᑲᒪᒋᓗᒋᑦ ᐱᓕᕆᔨᕗᑦ ᐊᒻᒪᓗ 
ᓄᓇᓖᑦ ᐃᒃᐱᒍᓱᒡᕕᒋᓂᖃᕐᓂᒃᑯᑦ.

ᐱᓂᐊᕐᓂᕆᔭᕗᑦ

 ᔭᐃᒥᓯ ᓈᓲ
ᐃᒃᓯᕙᐅᑕᖅ
ᐋᒡᔪᓕᕐᕕᒃ 2019

ᓵᓐ ᐳᐃᑦ
ᐃᓱᒪᑕᖅ
ᐋᒡᔪᓕᕐᕕᒃ 2019

 ᐊᒫᕐ ᐃᓪ−ᔭᐅᓐᑎ
ᐊᖓᔪᖅᑳᖅ 
ᐋᒡᔪᓕᕐᕕᒃ 2019

ᑐᕌᒐᖃᖅᑐᒍᑦ ᐊᑦᑕᕐᓇᖃᙱᑦᑐᒥᒃ ᐊᒻᒪᓗ 
ᐋᓐᓂᐊᖃᖅᑕᐃᓕᒪᓂᖃᖅᑐᒥᒃ ᐱᓕᕆᕝᕕᖕᒥᑦ 
ᐊᔾᔨᒌᒃᑐᒥᒃ ᐃᖕᒥᖕᓄᑦ ᐃᒃᐱᒍᓱᒡᕕᒋᓂᖃᖅᑐᓄᑦ, 
ᐊᔾᔨᒌᒃᑎᑦᑎᓂᕐᒥᒃ ᐊᒻᒪᓗ ᐃᓗᐃᑦᑑᑦᑎᐊᕐᓂᕐᒥᒃ. 
ᑕᐃᒪᓐᓇ ᑎᑭᐅᑎᓂᐊᕐᓗᑕ, ᐃᒪᓐᓇᐃᓐᓂᐊᖅᑐᒍᑦ:

• ᑲᑕᒃᑎᕆᔪᓂᒃ ᐱᑕᖃᖅᑎᑦᑎᔾᔮᙱᑦᑐᒍᑦ ᐱᓕᕆᕝᕕᖕᒥᑦ;
• ᐊᔾᔨᒌᒃᑎᑦᑎᓂᖃᖅᑐᒥᒃ ᐊᒻᒪᓗ ᑲᑕᒃᑎᕆᓂᖃᙱᑦᑐᒥᑦ 

ᐱᓕᕆᔨᑉᑎᖕᓄᑦ ᐅᓐᓂᕐᓗᒍᖕᓇᖅᑎᑦᑎᓂᕐᒧᑦ 
ᐋᖅᑭᐅᒪᔪᖃᖅᑎᑦᑎᓗᑕ;

• ᐃᒃᐱᒍᓱᒡᕕᒋᓂᖃᕐᓗᒋᑦ ᐊᔾᔨᒌᙱᑦᑐᑦ ᐊᒻᒪᓗ ᐊᔾᔨᒌᒃᑐᒃᑯᑦ 
ᑲᒪᒋᖃᑦᑕᕐᓗᒋᑦ ᐱᓕᕆᔨᓗᒃᑖᑦ ᐊᒻᒪᓗ 
ᑳᓐᑐᕌᒃᖃᖃᑦᑕᖅᑐᓗᒃᑖᑦ, ᐊᔾᔨᒌᒃᑐᓂᒃ ᐱᕕᖃᖅᑎᓪᓗᒋᑦ 
ᓇᓃᓐᓂᐅᔪᓗᒃᑖᓄᑦ ᐃᑲᔪᖅᑐᐃᓂᖃᙱᓪᓗᑕ;

• ᐱᓕᕆᑎᓪᓗᒋᑦ ᐊᒻᒪᓗ ᐃᑲᔪᖅᑐᕐᓗᒋᑦ ᐱᓕᕆᔩᑦ ᐊᑐᕐᓗᑕ 
ᐱᑦᑕᐅᔪᒥᒃ;

• ᐊᔾᔨᒌᒃᑎᑦᑎᓂᒃᑯᑦ ᐊᒻᒪᓗ ᐱᒡᒎᖕᓂᖃᖅᑐᒃᑯᑦ 
ᐊᑭᓕᖅᑐᐃᓂᕐᒥᒃ;

• ᐋᖓᔮᕐᓇᖅᑐᖃᖅᑕᐃᓕᓂᖅ ᐊᑐᕐᓗᒍ ᐱᓕᕆᕝᕕᖕᒥᑦ;
• ᐊᓯᒧᑦ ᖃᐅᔨᔭᐅᔭᕆᐊᖃᙱᑦᑐᓂᒃ ᑲᒪᖃᑦᑕᕐᓗᑕ 

ᑲᑎᑕᐅᔪᓂᒃ ᐃᓅᑉ ᐊᒻᒪᓗ ᐊᓯᒧᑦ 
ᖃᐅᔨᒪᔭᐅᔭᕆᐊᖃᙱᑦᑐᓂᒃ ᑐᑭᓯᐅᒪᔾᔪᑎᓂᒃ 
ᐱᔾᔪᑎᖃᖅᑐᓂᒃ ᐱᓕᕆᔨᓂᒃ;

• ᐃᓕᑕᕆᓗᒋᑦ ᐱᔪᖕᓇᐅᑎᖏᑦ ᐱᓕᕆᔩᑦ ᐃᓱᒪᖅᓱᕈᖕᓇᕐᓂᖓ 
ᐃᓚᐅᖃᑕᐅᔪᖕᓇᕐᓂᕐᒧᑦ;

• ᐊᔪᕈᖕᓃᖅᓴᕈᑕᐅᔭᕆᐊᓕᖕᓂᒃ ᑐᓂᓯᓗᑕ ᐊᒻᒪᓗ 
ᐱᕙᓪᓕᐊᓂᕐᒧᑦ ᐱᕕᖃᕐᓂᐅᔪᓂᒃ; ᐊᒻᒪᓗ

• ᐅᖃᖃᑎᒋᓗᒋᑦ, ᑐᓴᐅᒪᑎᓪᓗᒋᑦ ᐊᒻᒪᓗ ᐱᔭᕆᐊᖃᖅᑐᓂᒃ 
ᐃᑲᔪᖅᑐᕐᓗᒋᑦ ᐱᓕᕆᔩᑦ.

ᐃᒃᐱᒍᓱᒡᕕᒋᓂᖃᕐᓗ
ᒋ ᐱᓕᕆᔨᕗᑦ

ᐃᑲᔪᐃᔪᒪᔪᒍᑦ ᐃᓅᖃᑎᒌᖕᓂᕐᒧᑦ ᐊᒻᒪᓗ 
ᐱᕈᖅᐸᓪᓕᐊᓂᕐᒥᒃ ᐱᕙᓪᓕᐊᓂᕐᒧᑦ 
ᐊᔪᙱᓐᓂᖃᕐᓂᐊᖅᑐᓂᒃ ᓄᓇᓕᖕᓂᒃ 
ᐊᒃᑐᐊᓂᖃᖅᑐᑦ ᐊᐅᓪᓛᖅᑎᑦᑎᓂᕆᔭᑉᑎᖕᓄᑦ. 
ᑕᐃᒪᓐᓇ ᑎᑭᐅᑎᓂᐊᕐᓗᑕ, ᐃᒪᓐᓇᐃᓐᓂᐊᖅᑐᒍᑦ:

• ᐊᓯᒧᑦ ᖃᐅᔨᒪᔭᐅᑎᑦᑎᖏᓪᓗᓂ ᐅᓐᓂᕐᓗᒃᑐᓄᑦ ᐋᖅᑭᒃᓯᓗᓂ 
ᐅᖃᐅᓯᖃᕐᓂᐊᕐᓗᓂ ᐱᑦᑎᐊᖏᑦᑐᓂᒃ, ᓯᖁᒥᑦᑎᔪᓂᒃ 
ᑲᒪᑦᑎᐊᖏᓐᓂᒃᑯᑦ ᐱᖅᑯᓯᖃᖅᑐᓂᒡᓘᓐᓃᑦ;

• ᓄᑕᕋᓗᐊᕐᓂᒃ ᐱᓕᕆᑎᑦᑎᓂᖅ ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ 
ᐊᔭᐅᖅᑐᐃᓂᕐᓂᒃ ᐊᒻᒪᓗ ᐱᓕᕆᑎᑦᑎᕐᔪᐊᕐᓂᕐᒥᒃ 
ᐊᔪᖅᑎᑕᐅᔪᑦ ᐱᓕᕆᕝᕕᖕᒥᑦ;

• ᐅᒃᑯᐃᖓᓗᓂ, ᑕᑯᒃᓴᐅᔪᒃᑯᑦ ᐊᒻᒪᓗ ᐃᒃᐱᒍᓱᒡᕕᖃᕐᓂᕐᒥᒃ 
ᐊᑐᕐᓗᓂ ᓄᓇᓕᓗᒃᑖᓄᑦ ᐱᔭᐅᔪᒪᔪᓄᑦ ᐊᒻᒪᓗ 
ᖃᓄᐃᓕᐅᕐᓂᐅᔪᓗᒃᑖᑦ ᓇᖕᒥᓂᕆᔭᐅᔪᑦ ᓄᓇᓂᑦ ᐊᒻᒪᓗ 
ᓄᓇᖃᖅᑳᖅᑐᑦ ᓄᓇᖁᑎᖏᓐᓂᒃ ᐱᓕᕆᐊᖑᓗᑎᒃ 
ᐊᖏᖅᑕᐅᓯᒪᕙᒌᕐᓗᑎᒃ ᓄᓇᓕᖕᓄᑦ 
ᐱᔪᖕᓇᐅᑎᖃᖅᑐᓄᓪᓘᓐᓃᑦ;

• ᐃᑲᔪᖅᑐᕐᓗᒋᑦ ᓄᓇᓖᑦ ᐊᒻᒪᓗ ᐊᔪᙱᓐᓂᖃᕐᓂᕐᒧᑦ 
ᐱᓕᕆᐊᖃᕐᓂᒃᑯᑦ ᐱᕙᓪᓕᐊᓂᕐᒧᑦ ᑐᕌᖓᔪᓂᒃ, ᓄᓇᓕᖕᒥᑦ 
ᐱᖃᑦᑕᕐᓗᑎᒃ ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᐊᒻᒪᓗ 
ᐱᓕᕆᑎᑦᑎᓗᓂ ᓄᓇᓕᖕᒥᐅᓂᒃ;

• ᓇᓗᓇᐃᖅᓯᓯᒪᓗᓂ ᐊᐅᓛᖅᑎᑦᑎᓂᕗᑦ ᐃᑲᔪᐃᔾᔮᙱᒻᒪᑦ, 
ᐃᑲᔪᖅᑕᐅᓂᖃᔾᔮᙱᒻᒪᑦ ᑐᓂᕐᕈᑎᖃᕐᓗᓂᓘᓐᓃᑦ ᒪᓕᒐᕐᓂᒃ 
ᒪᓕᙱᑦᑐᓂᒃ, ᐱᓪᓗᐊᕕᐅᔪᓂᒃ ᐃᓄᐃᑦ ᐱᔪᖕᓇᐅᑎᖏᓐᓂᒃ 
ᐊᑐᖕᓂᕐᓗᖕᓂᐅᔪᓂᒃ, ᓯᖁᒥᑦᑎᓂᐅᔪᓂᒡᓘᓐᓃᑦ ᓄᓇᕐᔪᐊᕐᒥᑦ 
ᐃᓄᓕᕆᓂᕐᒧᑦ ᒪᓕᒐᕐᒥᒃ;

• ᐊᓯᐅᔨᑦᑕᐃᓕᓂᖃᕐᓗᓂ ᐱᖅᑯᓯᕆᔭᐅᔪᒥᒃ ᐱᑐᖃᕆᔭᐅᔪᓂᒃ 
ᐊᖏᔪᒥᒃ ᐊᒃᑐᖅᑕᐅᓂᖏᓐᓄᑦ ᐱᓕᕆᐊᑉ 
ᖃᓄᐃᓕᐅᕐᓂᖏᓐᓄᑦ ᐱᔪᓂᒃ;

• ᐱᒋᐊᖅᑕᐅᖏᑦᑐᒥᒃ ᐋᖅᑭᒃᓯᓂᖃᒃᑲᓐᓂᖅᑕᐃᓕᒋᐊᕐᓗᓂ. 
ᐱᑦᑕᐃᓕᔭᐅᓂᖅ ᐊᔪᕐᓇᕌᖓᑦ, ᑲᔪᓯᓂᐊᖅᑐᒍᑦ 
ᑐᑭᖃᑦᑎᐊᖅᑐᓂᒃ ᐅᖃᖃᑎᖃᕐᓗᑕ ᐊᒃᑐᖅᑕᐅᓯᒪᔪᑦ 
ᓄᓇᓕᖕᓂᑦ; 

• ᕿᓂᖅᓴᐃᓐᓇᙱᓪᓗᑕ ᐅᕝᕙᓘᓐᓃᑦ ᐱᕙᓪᓕᐊᓂᕐᓂᒃ ᓄᑖᓂᒃ 
ᐅᔭᕋᒃᑕᕆᐊᕐᒥᒃ ᐊᐅᓛᖅᑎᑦᑎᓂᕐᓂᒃ ᐃᓂᐅᔪᒥᑦ 
ᐋᖅᑭᒃᑕᐅᓯᒪᔪᖅ ᓄᓇᕐᔪᐊᕐᒧᑦ ᐱᑐᖃᕆᔭᐅᔪᒥᑦ.

ᐅᐱᒋᓗᒍ 
ᓄᓇᓕᒃᐳᑦ

ᐊᐅᓛᖅᑎᑦᑎᓗᓂ 
ᐅᓗᕆᐊᓇᖅᑐᖃᙱᑦᑐᒃ

ᑯᑦ ᐊᒻᒪᓗ 
ᐋᓐᓂᐊᖅᑕᐃᓕᒪᓂᒃᑯᑦ 

ᐱᓕᕆᕝᕕᖕᒥᑦ

ᐅᒃᐱᕈᓱᒃᑐᒍᑦ ᐱᓂᕐᓗᐊᕿᓂᓗᒃᑖᑦ/ᖃᓄᐃᓕᓃᑦ 
ᐱᑕᖃᖅᑕᐃᓕᑎᑦᑐᖕᓇᕐᒪᑕ. 
ᐊᐅᓛᖅᑎᑦᑎᓂᖃᕈᒪᔪᒍ 
ᐅᓗᕆᐊᓇᖅᑐᖃᙱᑦᑐᒃᑯᑦ ᐊᒻᒪᓗ 
ᐋᓐᓂᐊᖅᑕᐃᓕᒪᓂᒃᑯᑦ ᐱᓕᕆᕝᕕᖕᒥᑦ 
ᐋᓐᓂᖅᑐᖃᕐᓂᐊᖏᓪᓗᓂ. ᐅᒃᐱᕈᓱᒃᑐᒍᑦ 
ᐱᓕᕆᖃᑎᒌᓗᒃᑖᕈᑉᑕ, ᑎᑭᐅᑎᔪᖕᓇᖅᑐᒍᑦ 
ᐱᓂᕐᓗᐊᕿᓂᖅᑕᖃᙱᑦᑐᒥᑦ ᐱᓕᕆᕝᕕᖃᕐᓗᑕ 
ᐊᒻᒪᓗ ᐱᐅᓯᒋᐊᕐᓗᒍ ᖃᓄᐃᖏᑦᑎᐊᕐᓂᖏᑦ 
ᐱᓕᕆᔨᑉᑕ, ᑳᓐᑐᕌᒃᖃᖅᑐᑦ ᐊᒻᒪᓗ ᓄᓇᓖᑦ. 
ᑕᐃᒪᓐᓇ ᑎᑭᐅᑎᓂᐊᕐᓗᑕ, ᐃᒪᓐᓇᐃᓐᓂᐊᖅᑐᒍᑦ:  

• ᐅᔾᔨᖅᑐᕐᓂᒃᑯᑦ ᖃᓄᐃᖏᑦᑐᒃᑯᑦ ᓱᓇᑐᐃᓐᓇᓕᐅᕆᓂᕐᒧᑦ 
ᐊᑐᖃᑦᑕᕐᓗᑕ ᖃᓄᐃᖓᓂᐊᕐᓂᖓᓄᑦ ᐊᒻᒪᓗ 
ᐊᐅᓛᖅᑎᑦᑎᓂᕐᒧᑦ ᐱᖁᑎᑉᑎᖕᓂᑦ;

• ᐃᑲᔪᖅᑐᕐᓗᒋᑦ ᑕᒪᐃᓐᓂᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ 
ᖃᓄᐃᖏᑦᑎᐊᕐᓂᖅ ᐊᒻᒪᓗ ᓴᖅᑭᑦᑎᓗᑕ ᑐᕌᖓᔪᓂᒃ 
ᒥᐊᓂᕆᓂᐊᕐᓗᒋᑦ;

• ᐊᔪᕈᖕᓃᖅᓴᖃᑦᑕᕐᓗᒋᑦ ᐱᓕᕆᔨᓗᒃᑖᑦ 
ᐊᑦᑕᕐᓇᖅᑐᖃᙱᓐᓂᕐᒧᑦ ᐱᓕᕆᐊᖏᓐᓂᒃ 
ᐱᓕᕆᐊᖃᕐᓂᐊᕐᓗᑎᒃ;

• ᐃᓕᑕᕆᓗᒋᑦ, ᐱᑦᑕᖃᖅᑕᐃᓕᑎᑦᑎᓗᓂ, 
ᐱᑕᖃᕈᖕᓃᖅᑎᑦᑎᓗᓂ ᐅᕝᕙᓘᓐᓃᑦ 
ᐊᖏᓗᐊᖏᒋᐊᖅᑎᓪᓗᒋᑦ ᐅᓗᕆᐊᓇᕐᓂᐅᔪᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑐᖃᙱᓐᓂᕐᒧᑦ ᐊᒻᒪᓗ 
ᐱᓕᕆᕝᕕᒡᔪᐊᖅ ᓴᓗᒪᑎᓐᓂᐊᕐᓗᒍ;

• ᐱᖃᕐᓗᑕ ᐱᓕᕆᕝᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪᓗ 
ᐱᓕᕆᕝᕕᒡᔪᐊᕐᒥᑦ ᓴᓗᒪᑎᑦᑎᓂᕐᒧᑦ ᑐᕌᖓᔪᓂᒃ;

• ᐊᑐᖅᑕᐅᓂᐊᖅᑐᓂᒃ ᑐᓂᓯᓗᑕ ᐱᓕᕆᕝᕕᖕᒥᑦ 
ᐊᑦᑕᕐᓇᖅᑐᖃᙱᓐᓂᕐᒧᑦ ᐊᒻᒪᓗ ᐃᖢᐊᖅᑐᒃᑯᑦ; ᐊᒻᒪᓗ

• ᖁᑦᑎᓛᖑᔪᒥᒃ ᑐᐊᕕᓇᖅᑐᓕᕆᓂᕐᒧᑦ ᐸᕐᓇᒃᓯᒪᓗᑕ 
ᐊᑑᑎᖃᖅᑐᒃᑯᑦ ᐅᐸᓗᐊᓂᐊᕐᓗᑕ ᑐᐊᕕᓇᖅᑐᓄᑦ.

ᐅᐱᒋᓗᒍ 
ᐊᕙᑎᕗᑦ

ᐱᑕᖃᕈᖕᓃᖅᑎᑦᑎᓂᐊᖅᑐᒍᑦ, ᒥᑭᓛᒃᑰᖅᑎᓪᓗᒋᑦ 
ᐊᒻᒪᓗ ᐊᖏᓗᐊᖏᒋᐊᖅᑎᓪᓗᒋᑦ ᐊᒃᑐᖅᓯᓂᐅᔪᑦ 
ᐊᐅᓛᖅᑎᑦᑎᓂᑉᑎᖕᓂᑦ ᐊᕙᑎᒧᑦ ᐊᒻᒪᓗ 
ᐊᔪᙱᓐᓂᖓ ᑕᒡᕙᐅᑎᓪᓗᒍ ᐊᒻᒪᓗ 
ᐊᔾᔨᒌᙱᓐᓂᐅᔪᖅ. ᑕᐃᒪᓐᓇ ᑎᑭᐅᑎᓂᐊᕐᓗᑕ, 
ᐃᒪᓐᓇᐃᑦᑐᒪᔪᒍᑦ:

• ᒥᑭᓛᒃᑰᖅᑎᓪᓗᒍ ᐊᒃᑕᑯᓕᐅᕆᓂᖅ ᐊᒻᒪᓗ 
ᐃᒋᑕᐅᑦᑎᐊᕐᓂᖏᓐᓄᑦ;

• ᒥᑭᓛᒃᑰᖅᑎᓪᓗᒍ ᐅᓗᕆᐊᓇᕐᓂᐅᔪᑦ ᐊᐅᓚᑦᑎᓂᕐᒧᑦ 
ᕿᒪᒃᑎᑦᑐᓄᑦ, ᐊᒃᑕᑯᓕᐊᖑᔪᓂᒃ ᐅᔭᕋᒃᑕᕆᐊᕐᒥᑦ ᐊᑐᕐᓗᑕ 
ᐱᐅᓛᓂᒃ ᒪᓂᒪᔪᓂᒃ/ᐊᑐᖅᑕᐅᖃᑦᑕᖅᑐᓂᒃ (BAP); 

• ᐃᓕᑕᕆᓗᒋᑦ, ᕿᒥᕐᕈᓗᒋᑦ, ᐊᒻᒪᓗ ᐅᐸᓗᐊᓗᓂ ᐃᒪᕐᒧᑦ 
ᐅᓗᕆᐊᓇᖅᑐᓂᒃ ᐊᒻᒪᓗ ᒥᑭᓛᒃᑰᖅᑎᑦᑎᓂᖃᕐᓗᑕ 
ᑲᑎᑉᐸᓪᓕᐊᔪᓂᒃ ᐊᒃᑐᖅᓯᓂᐅᔪᓂᒃ ᐊᓯᖏᓐᓂᒃ 
ᐊᑐᖅᑎᐅᔪᓄᑦ;

• ᐊᑐᓕᖅᑎᓪᓗᒋᑦ ᖃᓄᐃᓕᐅᕈᑕᐅᔪᑦ ᐊᓯᐅᔨᑦᑕᐃᓕᓂᕐᒧᑦ 
ᓄᓇᒥᑦ ᐱᕝᕕᐅᖃᑦᑕᖅᑐᓂᒃ ᐃᓚᐅᑉᓗᓂ ᐆᒻᒪᖅᑯᑎ ᐊᒻᒪᓗ 
ᐃᒪᖅ;

• ᐊᑐᓕᖅᑎᓪᓗᒋᑦ ᖃᓄᐃᓕᐅᕈᑕᐅᔪᑦ ᒥᒃᖠᒋᐊᕐᓂᐊᕐᓗᒋᑦ 
ᐱᐅᖏᑦᑐᑦ ᓯᓚᒧᑦ ᐊᓂᐊᔪᑦ, ᐃᒪᕐᒧᐊᖅᑐᑦ ᐊᒻᒪᓗ 
ᓄᓇᒧᐊᖅᑐᑦ, ᐊᒻᒪᓗ ᒥᑭᓛᒃᑰᖅᑎᓪᓗᒋᑦ ᐅᔭᕋᒃᑕᕆᐊᕐᒧᑦ 
ᐊᒃᑐᐊᓂᖃᖅᑐᑦ ᐃᓚᐅᑉᓗᑎᒃ ᒥᑭᓛᒃᑰᖅᑎᓪᓗᒍ 
ᓇᐹᖅᑐᐃᔭᐃᓂᖅ;

• ᐊᑐᓕᖅᑎᓪᓗᒋᑦ ᖃᓄᐃᓕᐅᕈᑕᐅᔪᑦ ᒥᒃᖠᒋᐊᖅᑎᑦᑎᓂᕐᒧᑦ 
ᐅᖅᓱᕐᓂᙶᖅᑐᓂᒃ ᐳᔪᖃᑖᑦ ᐱᓕᕆᐊᕆᓗᒋᓪᓗ 
ᖃᓄᐃᖓᓕᖅᑎᑦᑎᓃᑦ ᓯᓚᐅᑉ ᐊᓯᔾᔨᕐᓂᖓᓄᑦ ᐱᔪᓂᒃ 
ᐊᐅᓛᖅᑎᑦᑎᓂᑉᑎᖕᓂᑦ;

• ᐃᓚᓕᐅᑎᓗᒋᑦ ᐆᒪᓂᖃᖃᑎᒌᒃᑐᓂᒃ ᐊᓯᐅᔨᑦᑕᐃᓕᓂᖅ 
ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒧᑦ ᐃᓱᒪᒃᓴᖅᓯᐅᕈᑏᑦ 
ᓇᓃᓐᓂᕆᔭᓗᒃᑖᖓᓂᑦ ᖃᓄᐃᓕᐅᕐᓂᕆᔭᑉᑕ; ᐊᒻᒪᓗ 

• ᐱᐅᓯᑎᓪᓗᒋᑦ ᐃᓂᐅᔪᑦ ᐊᑯᓂᐅᔪᒥᑦ ᖃᓄᐃᖓᓂᖓ ᐊᒻᒪᓗ 
ᓱᓇᕋᓗᖕᓄᑦ ᐊᔪᙱᓐᓂᐊᕐᓗᓂ ᐅᖃᖃᑎᖃᕐᓂᒃᑯᑦ.


